
דער קריגעריי?" פראנצויזישער מאקרון פאטאגראפירט אין טש אָ "פּאַ

אומבאקוועמע מאמענט

וויעטנאם - אין א גאר פארשעמנדע מאמענט וואס איז אפגעכאפט געווארן דורך פאטאגראפירער,

האט דער פרוי פון דער פראנצויזישער פרעזידענט מאקרון אוועקגעשטופט איר מאן אויף זיין פנים

איידער זיי זענען אפגעשטיגן פון זייער פליגער ביים אנהויב פון א רייזע קיין דרום-מזרח אזיע.

​​​​​​​

די ווידיאו האט זיך בליץ שנעל פארשפרייט, און אנגעברענגט א שטורעם אויף די פרעסע. פרעזידענט

מאקרון זאגט אז די אינצידענט איז געווען איבערגעטריבן און "א וויץ."

​​​​​​​

אין די ווידיאו וואס איז אפגעכאפט געווארן ווען די מאקרון פארפאלק איז אנגעקומען אין האנאי,

וויעטנאם, ווערט געזעהן א מאן וואס עפענט די טיר פון דער פליגער, און אנטפלעקט דעם

פרעזידענט וואס שטייט אינעווייניג מיט צוויי הענט וועלכע האבן אוועקגעשטופט זיין פנים.

טראמפ זאגט אז פוטין איז "אינגאנצן משוגע געווארן", באטראכט פרישע

סאנקציעס אויף מאסקאווע

וואשינגטאן - פרעזידענט טראמפ האט געזאגט אז דער רוסישער פרעזידענט פוטין איז "אינגאנצן
משוגע געווארן" נאך וואס רוסלאנד האט געלאזט אין גאנג דעם גרעסטן לופט-אטאקע אויף

אוקראינע זינט די אנהייב פון די קריג, און צוגעלייגט אז ער באטראכט פרישע סאנקציעס אויף

מאסקאווע.

​​​​​​​

אין א מעסעדזש אויף טרוט סאושעל האט טראמפ געשריבן אז "עפעס האט פאסירט מיט אים

)פוטין(. ער איז אינגאנצן משוגע געווארן!" שטייענדיג אין די דריטע טאג וואס אוקראינע ווערט

נאכאנאנד געצילט פון אטאקעס. "איך האב שטענדיג געזאגט אז ער וויל גאנץ אוקראינע, נישט נאר

א חלק דערפון, און אפשר ווייזט זיך דאס ארויס אלס ריכטיג, אבער אויב ער וויל יא, וועט דאס פירן

צום אונטערגאנג פון רוסלאנד!"

​​​​​​​

טראמפ האט אויך קריטיקירט זאלענסקי, שרייבנדיג אז דער אוקראינישער פירער "טוט נישט קיין

טובה פאר זיין לאנד דורך רעדן וויאזוי ער טוט. אלץ וואס קומט ארויס פון זיין מויל ברענגט

פראבלעמען, איך גלייך עס נישט, און עס זאל זיך בעסער אויפהערן."

מדנ"י ווארפט אפ פייער-אפשטעל אפמאך פארגעשטעלט דורך

פאלעסטינער-אמעריקאנער ביזנעסמאן

מיטל מזרח - מדנ"י האט נעכטן מאנטאג אפגעווארפן א פארשלאג פאר א פייער-אפשטעל אפמאך

וואס איז פארגעשטעלט געווארן דורך דער פאלעסטינער-אמעריקאנער ביזנעסמאן בישארא באהבא,

וועלכער האט פארהאנדלט דעם אפמאך צו באפרייען דער אמעריקאנער משכון עידן אלכסנדר, אין

קאאפעראציע מיטן ווייסע הויז שליח סטיוו וויטקאף.

​​​​​​​

לויט די פארגעשלאגענע אפמאך, וועלן פינף לעבעדיגע משכונות באפרייט ווערן אין דעם ערשטן טאג

פון א 70-טאגיקער פייער-אפשטעל אין וואס מדנ"י וועט זיך ארויסציען פון מיליטערישע פאזיציעס

וואס זי האט איינגענומען אין די לעצטע צוויי חדשים, אזוי אויך וועט טעגליך אריין קיין עזה 1,000

הומאניטערישע הילף טרעקלעך.

​​​​​​​

פריער מאנטאג אין טאג איז געמאלדן געווארן אז דער אמעריקאנער פרעזידענט טראמפ איז

ערווארטעט צו מעלדן איבער א פייער-אפשטעל אפמאך אין עזה וואס וועט ארייננעמען די באפרייאונג

פון 10 לעבעדיגע משכונות און די קערפער פון 16 משכונות אין אויסטויש פאר א 60-טאגיקער

פייער-אפשטעל.

בריטישע קעניג טשארלס באזוכט קאנאדע

קאנאדע - דער בריטישע קעניג טשארלס איז נעכטן מאנטאג אנגעקומען אין קאנאדע'ס הויפטשטאט
אטאווע פאר א סימבאלישן באזוך צו צייגן שטיצע פאר פרעמיער מיניסטער מארק קארני, אין א צייט

וואס דער אמעריקאנער פרעזידענט טראמפ האט אויסגעדריקט ווילן צו מאכן קאנאדע אלס דער

51סטע אמעריקאנער שטאט, א פארשלאג וואס איז שארף אפגעווארן געווארן דורך קארני.

​​​​​​​

היינט דינסטאג וועט קעניג טשארלס עפענען דעם פארלימענט, דאס ערשטע מאל וואס א בריטישע

מאנארך פירט אויס די פליכט זינט זיין מוטער - דער פארשטארבענע קעניגן עליזאבעט - האט דאס

געטון 68 יאר צוריק.

פאלעסטינער אויטאריטעט באקומען רעכט צו שטעלן פאן ביים וועלט

געזונטהייט ארגעניזאציע געביידע

שווייץ - די פאלעסטינער אויטאריטעט דעלעגאציע האט געוואונען א פארמאלע אפשטימונג ביי די

וועלט געזונטהייט ארגעניזאציע'ס 'וועלט געזונטהייט אסעמבלי' אין גענף, שווייץ נעכטן מאנטאג,

וואס האט זיי ערלויבט צו אוועקשטעלן די פאלעסטינער פאן ביים הויפטקווארטיר פון די אגענטור.

​​​​​​​

די אפשטימונג איז אריבער מיט 95 אין שטיצע און פיר דערקעגן, לויט רויטערס. מדנ"י, אונגארן,

טשעכיי און דייטשלאנד האבן זיך קעגנגעשטעלט דעם פארשלאג און 27 לענדער האבן זיך

אפגעהאלטן פון שטימען - אריינגערעכנט אמעריקא, וואס האט אנגעהויבן די פראצעדור צו פארלאזן

די אגענטור און האט אפגעשטעלט איר לאנגיעריגע ברייטע פינאנציעלע שטיצע.

​​​​​​​

פראנקרייך, וואס האט לעצטנס געמאלדן איר "באשלאסנקייט" צו אנערקענען א פאלעסטינער

שטאט, האט געשטימט אין שטיצע פון די רעזאלוציע, מיט ענגלאנד וואס האט נישט אנטיילגענומען.

דעם פרייטאג פארטאגס - ערב שבת קודש - האט זיך א היימישע פאמיליע אויפגעוועקט

ארומגענומען מיט א העלישער פייער… בנס גדול האט די פאמיליע פון 10 נפשות זיך ארויס געזעהן

פון דער פייער ב״ה - אבער בעירום ובחוסר כל.

​​​​​​​

איינמאל די פאמיליע איז געווען אינדרויסן האט דער אינגערמאן זיך געכאפט אז א קינד וועלכע איז

איינגעשטאנען ביי אים אין שטוב איז נאך אינערווייניג! אן טראכטן איז ער אריינגעלאפן אין דעם

ברענענדיגע הויז, און טראץ די פייער צינגען און געדיכטע רויך האט ער בחסדי השם באוויזן צו

ראטעווען דאס 5 יעריג קינד… ביידע זענען אריין אין שפיטאל - אבער זענען ב"ה ארויסגעלאזט

געווארן קורצליך דערנאך אין א גוטע צושטאנד.

דער פאמיליע האט פארלוירן זייער גאנצע פארמעגן אין איין נאכט ל"ע!

ביטע העלפט זיי ארויס ביז וויפיל איר קענט! דרוקט דא

​​​​​​​

וואשינגטאן - די ווייסע הויז שליח סטיוו וויטקאף האט געלייקנט די מעלדונג פון פאלעסטינער

אויטאריטעטן אז כאמאס האט אנגענומען א משכונות און פייער-אפשטעל אפמאך. אין א אינטערוויאו

מיט "אקסיאס" האט וויטקאף געזאגט, "וואס איך האב געזעהן פון כאמאס איז אנטוישנד און

אינגאנצן אומאקצעפטירבאר."

ענגלאנד - עטליכע זענען פארוואונדעט געווארן נעכטן מאנטאג נאך וואס א מאן איז אריינגעפארן
מיט זיין קאר אין א מאסיווע פארזאמלונג פון 'ליווערפול' שטיצער צו פייערן זיג איבער א ספארטס

שפיל. פאליציי האט נישט לאנג נאך די אינצידענט געמאלדן אז זי האט ארעסטירט א 53-יעריגער

ווייסע בריטישע מאן פון די ליווערפול געגנט, און זיינע מאטיוון ווערן אויסגעפארשט.

מדנ"י - אין א פרישע שריט אין די שאנדפולע קאמף פון די מדנ"י רעגירונג קעגן בני ישיבות, האט
דער לינקע אטוירני דזשענעראל פרוי מיארא גערופן פאר פערזענליכע סאנקציעס קעגן די וואס שליסן

זיך נישט אן צום מיליטער, אריינגערעכנט דורך צילן זייערע באנק קאנטעס, זיי פארבאטן פון גיין קיין

אויסלאנד, און אוועקנעמען זייערע דרייווער'ס לייסענס.

דייטשלאנד - דער דייטשער קאנצלער פרידריך מערץ האט שארף קריטיקירט די מדנ"י אפעראציעס

אין עזה, נוצנדיג די שטרענגסטע עפנטליכע סטעיטמענטס ביז היינט דורך א דייטשע הויכראנגיקע

באאמטע איבער די עזה קאנפליקט. מערץ האט צווישן אנדערע געזאגט אז די אקציעס קענען נישט

ווערן בארעכטיגט, און מדנ"י טאר נישט טון עפעס וואס אירע בעסטע פריינט זענען שוין נישט גרייט

צו אקצעפטירן.

וואשינגטאן - די עף-בי-איי וועט עפענען נייע אויספארשונגען איבער די אנטדעקונג אין 2023 פון

קאקעין אין די ווייסע הויז אונטער פרעזידענט ביידען'ס קאדענץ און איבער די 2022 ליעק פון די

סופרים געריכט אז זי וועט איבערדרייען 'ראו קעגן וועיד,' לויט א מעלדונג פון דען באנדזשינא, א

קאנסערוואטיווער פאדקעסטער וואס איז געווארן אן עף-בי-איי דעפיוטי דירעקטאר.

WhatsApp קליקט דא זיך איינצושרייבן דורך

טראמפ האט אפגעשטופט טאריפס אויף אייראפעאישער פאראיין ביז יולי 9

פרעזידענט טראמפ האט געמאלדן אז ער האט אפגעשטופט די 50% טאריפס אויף די

אייראפעאישער פאראיין פון יוני 1 ביז יולי 9 צו געבן מער צייט פאר פארהאנדלונגען.

​​​​​​​

טראמפ'ס באשלוס איז געקומען נאך א טעלעפאונישער געשפרעך מיט אורסולא וואן דער לעיען, דער

פרעזידענט פון דער אייראפעאישע קאמיסיע, וועלכע האט געזאגט פאר טראמפ אז זי איז וויליג צו

אנהייבן "ערנסטע און פלינקע פארהאנדלונגען," מיט טראמפ וואס האט דערנאך געזאגט אז זי האט

גערעדט "זייער שיין."

​​​​​​​

לעצטע יאר האט די אייראפעאישער פאראיין עקספארירט סחורה אין די ווערט פון העכער $600

ביליאן קיין אמעריקע, אבער געקויפט בלויז $370 פון אמעריקא, איבערלאזנדיג א מאסיווע דעפיציט

לאך.

שעירס אין די טעכנאלאגיע ריז עפל האבן זיך פארמאכט אין רויטע טעריטאריע שוין אכט האנדל

טעג אין א רייע און האבן שוין פארלוירן 22% פון זייערע ווערד זינט אנהויב יאר למספרם. דאס
קומט נאך וואס פרעזידענט טראמפ האט געסטראשעט די פירמע מיט שווערע טאריפס פון

כאטש 25% טאמער זי וועט נישט אנהויבן פראדוצירן אירע אייפאון'ס דא אין לאנד.

שעירס אין די כינעזער עלעקטרישע קאר פירמע 'בּי-וויי-די' זענען געפאלן מיט איבער 8%

מאנטאג וויבאלד אינוועסטירער זענען אומצופרידן נאך וואס די פירמע האט צייטווייליג געשניטן די

פרייזן אויף 22 מאדעלן פון אירע קארן פאר איין חודש מיט אזוי סאך ווי 34%.

צום ערשטן מאל אין יארן: 3 כאלערע פעלער אידענטיפיצירט אין מדנ"י

צום ערשטן מאל אין עטליכע יאר זענען דריי פעלער פון כאלערע אידענטיפיצירט געווארן אין מדנ"י.

לויט באריכטן זענען צוויי מדנ"י בירגער געווארן אנגעשטעקט מיט די קרענק דורכאויס א באזוך אין

עטיאפיע.

​​​​​​​

דער דריטע פאל איז א פערזאן פון חיפה, און איז געווארן אנגעשטעקט דורך איינער פון די אנדערע

צוויי אנגעשטעקטע. כאלערע איז א גאר שווערע קרענק, און קען זיך אין פילע פעלער אויסלאזן

פאטאל.

אגריקולטור דעפארטמענט באשטעטיגט שריט פון אייאווע און אינדיאנא צו

פארבאטן אומגעזונטע עסנווארג פון 'סנעפ' פראגראם

דער אמעריקאנער אגריקולטור סעקרעטאר ברוק ראלינס האט געמאלדן אז זי האט געגעבן איר

באשטעטיגונג פאר אייאווע און אינדיאנא צו ערלויבן די שטאטן צו פארבאטן דאס קויפן געוויסע

אומגעזונטע עסנווארג און צוקערדיגע געטראנקן מיט די בענעפיטן פון די 'סנעפ' פראגראם.

פרעזידענט טראמפ'ס אדמיניסטראציע מוטיגט נאך שטאטן צו טון דאס זעלבע אלס טייל פון די "מאך

אמעריקא געזונט נאכאמאל" איניציאטיוו געפירט דורך דער געזונטהייט סעקרעטאר ראבערט עף.

קענעדי.

אנטי-מדנ"י קאנגרעספרוי קארטעז פארמאגט אויבערהאנט קעגן סענאטאר

שומער צווישן אידישע וויילער, לויט נייע אנקעטע

ניו יארק - אן איבערראשנדע נייע אנקעטע ווייזט אז דער ליבעראלע אנטי-מדנ"י קאנגרעספרוי

אלעקסאנדריע אקאסיא קארטעז פארמאגט א אויבערהאנט קעגן דער סענאט מינאריטעט פירער

טשאק שומער אין די 2028 דעמאקראטישן פריימערי פארמעסט פאר זיין סענאט זיץ.

די אנקעטע, דורכגעפירט דורך די האנאן סטראטעגיע גרופע פאר די 'דזשואיזש וואוטערס עקשאן

נעטווארק', ווייזט אז קארטעז וועט באקומען 54% פון דעמאקראטישע וויילער קעגן שומער ביי

.33%

די רעזולטאטן צייגט אויך איבער א וואקסנדע אומצופרידנהייט מיט שומער צווישן ניו יארקער

דעמאקראטישע אידישע וויילער, און סיגנאליזירט א מעגליכע גרויסע טויש אין די פארטיי'ס

פירערשאפט.

טשארלס רענדזשעל, לאנגיעריגע קאנגרעסמאן פון הארלעם, געשטארבן

אין עלטער פון 94

ניו יארק - דער געוועזענע קאנגרעסמאן טשארלס רענדזשעל פון ניו יארק, אן אויסגעשפראכענער

דעמאקראט פון הארלעם וואס האט געדינט כמעט 50 יאר אין די קעפיטאל היל און איז געווען א

גרינדער מיטגליד פון די קאנגרעסיאנאלע שווארצע קאוקוס, איז געשטארבן נעכטן מאנטאג אין די

עלטער פון 94 יאר.

רענדזשעל, א וועטעראן פון די קארעא קריג, האט באזיגט דעם לעגענדארן הארלעם פאליטיקאנט

עדעם קלייטאן פאוועל אין 1970 און דאן אנגעהויבן זיין קאנגרעסיאנאלע קאריערע. אין פארלויף פון

די שפעטערדיגע יארן איז ער אויסגעשטאנען אלס א מאכטפולע קאנגרעסמאן, אריינגערעכנט אין

2007 ווען ער איז געווארן דער ערשטע אפריקאנער אמעריקאנער צו זיין דער פארזיצער פון די 'וועיס

ענד מיענס' קאמיטע.

מעמד אדירי התורה זיך פארקויפט אין בלויז דריי טעג - שטעלנדיג א נייעם

רעקארד

אלע זיצן פאר דער קומענדיגע מעמד אדירי התורה אין די וועלס פארגא צענטער אין פילאדעלפיע

האבן זיך אויספארקויפט אין בלויז דריי טעג, שטעלנדיג א נייעם רעקארד פאר דעם

לאנג-ערווארטעטן געשעהניש אין וואס עס איז ערווארטעט צענדליגער טויזנטער באטייליגטע.

די הויכפונקט פון די מעמד וועט זיין א רעדע פון הרב עזריאל אויערבאך שליט"א, פון די מערסט

געשעצטע פוסקים אין ארץ ישראל. הרב עזריאל איז א זון פון הרב שלמה אויערבאך זצ"ל און אן

איידעם פון הרב יוסף שלום אלישיב זצ"ל.

שרעק אין לעיקוואוד: פארמאסקירטער פארשוין פראבירט צו פארכאפן

קליין קינד

א שרעק איז אנטשטאנען אין די לעיקוואוד קאמאנס אומגעגנט אין לעיקוואוד נאך א אינצידענט וואס

האט זיך אפגעשפילט, ווען א פארמאסקירטן פארשוין האט פראבירט צו פארכאפן א קינד וואס האט

פארברענגט אין א פארק.

לויט אנוועזנדע אויפן סצענע, האט דער פארשוין אנגעהויבן צו שלעפן דאס קליין קינד, אבער דאס

קינד האט צוריקגעקעמפט מיט אלע כוחות, וואס האט געצווינגען דעם פארשוין צו אויפגעבן און

אנטלויפן פון די סצענע.

חברה שומרים און לאקאלע פאליציי האבן רעאגירט צום סצענע קורצליך דערנאך, און אנגעהויבן א

זוכעריי נאך דער פארשוין וואס איז נאך אויף דער פריי )שרייבנדיג דעם באריכט, מאנטאג ביינאכט(.

שארפע בריוו פון מרן ראש הישיבה הגר"ד לאנדא איבער גזירת גיוס

נאך א צייט אפשניט פון פיר יאר, זינט יענעם ביטערן 'ערב שבועות תשפ"א', ווען עס האט ליידער

פאסירט די שוידערליכע 'פארענטשעס צוזאמפאל' אינמיטן די מעמד 'חנוכת הבית' פאר'ן נייעם

ביהמ"ד הגדול דחסידי קארלין סטאלין אין גבעת זאב, גרייט מען זיך אצינד צו ווידער באנייען דעם

ביהמ"ד הגדול אויף דעם קומענדיגן יו"ט שבועות הבעל"ט.

נאך איבערמידליכע שתדלנות פון די עסקנים מיט די באאמטע, האט מען אצינד ערהאלטן די נויטיגע

פערמיטן וועלכע געבן די ענדגילטיגע ערלויבעניש ווידער צוריקצוקערן צו דעם בנין און דארט

אפרעכטן די תפלות און טישן - דאס מאל מיט שמחה וחדוה.

האדמו"ר מקאלוב אין ערנסטע געזונט צושטאנד

לקיים בנו חכמי ישראל: כ"ק אדמו"ר מקאלוב שליט"א לרפו"ש איז די נאכט אריינגעפירט אין שפיטאל

נאכן ליידן פון אן אינערליכע בלוטיגונג ל"ע און איז זקוק לרחמי שמים מרובים. דער ציבור איז מתפלל

לרפואת מרן משה בן ריזל לרפו"ש.

האדמו"ר מוויזניץ ערווארטעט אין ניו יארק

כ"ק אדמו"ר מוויזניץ שליט"א איז ערווארטעט אנצוקומען אויף א באזוך אין ניו יארק, דעם קומענדיגן

מיטוואך פינחס הבעלל"ט. דורכאויס די צוויי וואכנ'דיגע באזוך, וועט דער רבי שליט"א אויפנעמען די

יונגע יונגעלייט און פראווענען פאר זיי א פריוואטע שבת אין די קעטסקילס.

היינט נאכט געפאלט די יארצייט פון הרה"ק בעל קרן לדוד זי"ע - כ"ק אדמו"ר מפאפא שליט"א וועט

אפרעכטן די יארצייט טיש בבית מדרשו אין וויליאמסבורג. הרה"צ ר' מאיר גרינוואלד שליט"א בן כ"ק

אדמו"ר מפאפא שליט"א וועט פוקד זיין דעם ציון הק' אין שטאט פאפא.

היינט קומט פאהר די דינער 'יעלה כוללינו' לטובת כולל אמת ואמונה וויזניץ מאנסי - אין ביהמ"ד

הגדול וויזניץ אין מאנסי.

היינט קומט פאהר די מעמד 'שובע שמחות' אוועקצושטעלן פרישע 'חתונה פלענער' אין ק"ק

סקווירא - אין ביהמ"ד הגדול אין שיכון סקווירא.

היינט קומט פאהר די מעמד 'להמשיך' בחצר הקודש סקולען-ב"פ - אין ביהמ"ד סקולען אין בארא

פארק.

עס איז געשלאסן געווארן די שידוך פון החתן בן כ"ק אדמו"ר מזוועהיל שליט"א, מיט הכלה בת

כ"ק אדמו"ר מטרעבישאן שליט"א וחתן כ"ק אדמו"ר מפינסק קארלין שליט"א.

החתן שלום נ"י בן מו"ה אהרן אבערלאנדער שליט"א )ב"פ(

עב"ג בת מו"ה ארי' לייבוש געלדצעהלער שליט"א )מאנסי(

שדכן מו"ה בעריש ארנסטער הי"ו )ב"פ(

החתן יעקב בנציון נ"י בן מו"ה מרדכי שלמה פישמאן הי"ו )ב"פ(

עב"ג בת מו"ה אליעזר זוסיא שטרייכער הי"ו )ב"פ(

שדכן אשת מו"ה אלימלך ניימאן הי"ו )ב"פ(

החתן משה נ"י בן מו"ה יצחק שמואל זילבערשטיין הי"ו )ק"י(

עב"ג בת מו"ה וואלף דייטש הי"ו )וומס"ב(

שדכן אשת מו"ה זלמן גליק הי"ו )ק"י(

החתן אהרן נ"י בן מו"ה יוסף ברוך רייך הי"ו )וומס"ב(

עב"ג בת מו"ה יואל ישראל ווייס הי"ו )וומס"ב(

שדכן אשת מו"ה אפרים צבי גלאזער הי"ו )וומס"ב(

צו באקומען טעגליך - דרוקט דא

מיר ווארטן צו הערן אייער קאמענטארן
וויאזוי מיר קענען אייך בעסער סערווירן דעם פארציע.

ביטע לאזט הערן אייער מיינונג דא

